
KRITERIA YANG MEMBOLEHKAN PENDAFTAR TIDAK MELULUSKAN LAPORAN

KEWANGAN BERAUDIT PERTUBUHAN PELADANG

1. TUJUAN
Arahan ini bertujuan untuk memaklumkan semua Pertubuhan Peladang (PP) mengenai:
1.1 Kriteria laporan audit bersyarat dikeluarkan ke atas penyata Kewangan PP;
1.2  Kriteria yang boleh dipertimbangkan oleh Pendaftar untuk tidak meluluskan
Laporan Kewangan Beraudit.
2, LATARBELAKANG
2.1. Pada masa ini Pendaftar belum pernah mengeluarkan sebarang panduan
. khusus yang menjelaskan kriteria atau syarat yang boleh menyebabkan Penyata
. Kewangan beraudit PP tidak diluluskan. |
2.2. Walaubagaimanapun, terdapat beberapa buah PP pernah tidak dipertimbangkan
untuk kelulusan atas sebab-sebab yang munasabah dan mengikut kes.
2.3 Sehingga kini terdapat Pertubuhan Peladang yang mendapat Laporan Audit

Bersyarat dan tiada tindakan penyelesaian diambil oleh PP untuk mengatasi
segala kelemahan yang dibangkitkan oleh Juruaudit. Sehubungan itu satu
kaedah yang boleh membantu mempertingkatkan tahab akauntabiliti serta
integriti  dalam pengurusan kewangan PP adalah melalui pelaksanaan
sepenuhnya kuasa Pendaftar di bawah Peruntukan 67(10) bagi memastikan
Laporan kewangan yang‘ dibentangkan dalam mesyuarat agung adalah benar

dan saksama.



3.

PUNCA KUASA

3.1.

3.2.

3.3.

3.4

Peraturan 85, Peraturan-Peraturan PP 1983

Pendaftar PP diperuntukkan kuasa di bawah Peraturan 85, Peraturan
Pertubuhan Peladang 1983 iaitu “Pendaftar boleh, jika difikirkan periu
mengeluarkan arahan-arahan dan borang pada melaksanakan

peruntukan-peruntukan Akta dan Peraturan ini”
Peruntukan Seksyen 24 Akta 109 Akta PP 1973

Pengauditan kepada penyata Kewangan PP adalah berasaskan
peruntukan di bawah Seksyen 24 Akta 109 Akta PP 1973 yang mana
“Pendaftar hendaklah mengaudit atau mengarahkan diaudit oleh
seseorang yang diberikuasa olehnya dengan jalan perintah am atau khas
dengan bertulis akaun-akaun tiap-tiap Perfubuhan Peladang atau unit ahli

Pertubuhan Peladang itu sekurang-kurangnya sekali dalam setahun”,
Peraturan 67(10), Peraturan-peraturan PP 1983

Semua kelulusan Pendaftar di keluarkan ke atas semua penyata
kewangan beraudit samada oleh Juruaudit LPP atau Juruaudit swasta
yang telah dilantik oleh Pendaftar berasaskan Peraturan 67(10), Peraturan
PP (Pindaan) 2008 yang menyatakan, “Pertubuhan Peladang tidak boleh
membuat pertimbangan ke atas laporan dan akaun-akaun yang diauditnya
itu di Mesyuarat Agung tahunannya atau membuat apa-apa pembahagian
keuntungan bersihnya sehingga laporan dan akaun-akaun telah diluluskan
oleh Pendaftar”. |

Perkara 68(iv), Perlembagaan PP

Perkara 68(4), Perlembagaan PP menjelaskan lagi proses pembahagian
keuntungan tertakluk kepada Perkara 68(iv), Perlembagaan PP yang
menyatakan, “maka tidak boleh keuntungan-keuntungan itu dibahagikan-
bahagikan sehingga kira-kira itu telah diaudit dan disahkan oleh juruaudit

dan dipersetujui oleh Pendaftar’.




4, SYARAT DAN KRITERIA PENGELUARAN LAPORAN AUDIT BERSYARAT
ATAS PENYATA KEWANGAN BERAUDIT

Laporan Audit bersyarat boleh dikeluarkan ke atas penyata kewangan PP
berasaskan kriteria berikut:

a. Kewujudan perbezaan akaun dengan nilai yang material dan
meragukan menyebabkan penentuan ke atas akaun tidak dapat
dibuat oleh Juruaudit.

Contoh:

Perbezaan akaun kawalan dengan senarai/lejar tambahan/surat
pengesahan/fizikal yang material dan tidak dapat dipertentukan punca
perbezaan berlaku serta boleh menimbulkan keraguan yang objektif atas

pelaporan yang benar dan saksama pada tarikh Kunci Kira-kira.

b. Ketidakpatuhan kepada prinsip, piawaian perakaunan yang diterima
umum dan Manual Perakaunan Pertubuhan Peladang Tahun 2006
yang boleh memberi kesan kepada pelaporan kewangan yang benar
dan saksama.

Contoh:

i. Tidak mengambilkira kekurangan peruntukan rosotnilai pelaburan
samada saham tersiarharga/saham syarikat/usahasama/subsidiari
yang mana pihak audit berpendapat terbukti dan dijamin berlaku
penurunan nilai yang berkekalan bagi mematuhi prinsip
perakaunan konservatisme seperti Arahan Pendaftar Bil. 5 tahun
2002.

ii. Tidak mengambilkira kekurangan peruntukan hutang sangsi yang
terbukti tiada jaminan kutipan dan tidak = mematuhi Arahan
Pendaftar (Akaun/Audit) Bil.1 tahun 1988.

iii. Tidak mengambilkira pelunasan belanja tertangguh yang
sewajarnya dan terbukti projek tidak lagi beroperasi, telah ditutup

atau musnah serta projek tidak dapat dipertentukan lagi.

Vi.

Tidak menyediakan peruntukan susutnilai yang sewajarnya dan
munasabah mengikut dasar susutan vyang diterimapakai
sebelumnya bagi memenuhi prinsip perakaunan ketekalan tanpa

sebab atau sebarang perubahan dasar oleh pengurusan.

Tidak mengakaunkan dengan tepat atas sebarang kekurangan
wangtunai, kekurangan stok atau kehilangan aset
tetap/wangtunai/stok atau penghapusan aset mengikut prinsip
perakaunan materialiti dan objektiviti yang dapat dipertentukan
ianya telah berlaku.

Tidak mengambilkira sebarang liabiliti luarjangka dibuktikan dengan
dokumen sokongan yang memberi kesan kepada pelaporan
penyata kewangan seperti kes-kes yang telah diputuskan di
mahkamah di mana Pertubuhan Peladang dikehendaki membayar
sejumlah wang tetapi PP gagal mengakaunnya.

Pengiktirafan hasil dan belanja yang tidak memenuhi kehendak
piawaian perakaunan.

Contoh:

Pengiktirafan hasil yang tiada dibuktikan dengan dokumen
perniagaan yang lengkap serta meragukan yang boleh memberikan
kesan besar kepada pelaporan pendapatan Pertubuhan menjadi
terlebih nyata.

Ketinggalan pengiktirafan perbelanjaan yang material bagi
mematuhi prinsip perakaunan permadanan dan prinsip perakaunan
tempoh kewangan yang menyebabkan perbelanjaan adalah

terkurang nyata pada tahun kewangan yang dilaporkan.



Penggunaan 4 Kumpulanwang PP
Penggunaan peruntukan 4 kumpulanwang-kumpulanwang di bawah
Arahan Pendaftar PP Bil.1 Tahun 1999 tanpa kawalan dan melebihi

peruntukan yang ada yang menyebabkan kumpulanwang berbaki negatif.

Pengeluaran saham ahli
Penebusan saham ahli dibuat tanpa melalui Kumpulanwang Penebusan
saham atau mengeluarkan saham ahli tanpa ahli itu berhenti/mati
sebagaimana kehendak Pekeliling Pendaftar Bil.2 Tahun 2006.

Kelemahan Sistem Kawalan dalaman yang jelas tidak mematuhi

kehendak Manual Perakaunan PP 2006 yang boleh menimbulkan

keraguan yang objektif terhadap laporan kewangan yang
dikeluarkan.

Contoh:

i. Terdapat kelemahan sistem kawalan dalaman yang ketara dari
aspek pengurusan dokumen dan buku-buku perakaunan (contoh
:pembayaran yang meragukan tanpa kelulusan yang ditetapkan
serta ketiadaan dokumen yang Iengkap dengan nilai yang material)
sehingga penentuan ke atas sesuatu transaksi tidak dapat dibuat

semasa kerja-kerja pengauditan dijalankan.

ii. Penentuan akaun individu tidak dapat dibuat atas sebab tiada
pengedaran surat pengesahan baki akaun dikeluarkan terutama

yang melibatkan baki amaun yang material.

Ketidakpatuhan kepada perundangan Pertubuhan Peladang

Contoh;

i Pembelian aset, pelaburan dan penjualan tanpa kelulusan
Pendaftar mengikut had kuasa yang ditetapkan dalam undang-
undang dan Arahan Pendaftar PP Bil. 3 Tahun 2001.



ii. Memberi pinjaman atau pembiayaan kewangan kepada bukan ahli
yang tidak mematuhi kehendak Arahan Pendaftar PP Bil. 3
Tahun 2009.

h. Tidak menyediakan laporan kewangan yang mematuhi Piawaian

Pelaporan Kewangan (FRS).

Contoh:

i. Tidak menyediakan penyata kewangan yang lengkap. Contoh:
Penyata Aliran wangtunai dan penyata perubahan ekuiti tidak
disediakan bersama penyata kewangan yang lain untuk diaudit
seperti Arahan Pendaftar PP Bil. 1 Tahun 2006 dan Arahan
Pendaftar PP Bil. 3 Tahun 1997.

. Tidak menyediakan Penyata Kewangan Disatukan bagi PP yang
mempunyai subsidiari.

5. KRITERIA LAPORAN AUDIT BERSYARAT YANG TIDAK DILULUSKAN

Semua penemuan daripada Laporan audit bersyarat dalam perkara 4 (a) hingga
(h) di atas boleh dipertimbangkan untuk tidak diluluskan berasaskan kriteria
berikut:

5.1. Kesan kepada Pelaporan kewangan yang benar dan saksama

Tahap materialiti dan objektiviti amaun yang terlibat akan diambilkira
yang mana ianya boleh memberi kesan terhadap kebenaran dan

kesaksamaan pelaporan kewangan' dalam tahun kewangan berkaitan
seperti berikut:

5.1.1. Keuntungan bersih terlebih nyata yang mana sekiranya
kekurangan tersebut diambilkira akan menyebabkan nilai sebenar

keuntungan berkurangan atau menjadi kerugian bersih.

5.1.2. Kerugian bersih terkurang nyata yang mana sekiranya

kekurangan tersebut diambilkira akan menyebabkan nilai sebenar
M

5.2.

5.3.

5.4.

kerugian menjadi lebih tinggi yang akan mempengaruhi baki nilai
bersih PP.

5.1.3. Aset terlebih nyata yang mana sekiranya diambilkira akan
menyebabkan nilai sebenar aset adalah lebih rendah daripada
amaun yang dilaporkan pada tarikh Kunci Kira-kira.

5.1.4. Liabiliti terkurang nyata yang mana sekiranya kekurangan
tersebut diambilkira akan menjejaskan kemampuan kewangan PP

bagi memenuhi tuntutan tersebut.

Tahap Keraguan atas Penyata Kewangan dikeluarkan

5.2.1. Kewujudan keseluruhan baki akaun yang tidak dapat dipertentukan

pada tarikh Kunci Kira-kira.

5.2.2. Berlaku penyelewengan yang material dari aspek pengurusan
Kewangan dan kawalan dalaman yang mana boleh memberi
keraguan kepada penyata Kewangan yang dilaporkan tidak dapat
dipertentukan kesahihannya.

Tahap tindakan susulan dan penambahbaikan yang diambil

Pertubuhan Peladang tidak atau belum mengambil tindakan susulan dan
penambahbaikan ke atas laporan dan teguran yang berulangkali ditegur
atau tindakan yang dimaklumkan telah diambil tetapi tiada sebarang

dokumen bukti sokongan yang tindakan telah atau akan diambil.

Penyata kewangan Beraudit yang menerima Laporan Audit
Penolakan dan Bertentangan

Tiada kelulusan diberi ke atas Penyata Kewangan yang mendapat
Laporan Audit Penolakan (Disclaimer Report) atau Laporan Audit
Bertentangan (Adverse Report).



8. TARIKH KUATKUASA

Arahan ini berkuatkuasa ke atas Penyata Kewangan beraudit bagi tahun

kewangan 2011 dan seterusnya.

(DATO’ ARPAN SHAH BIN SATU)

Pendaftar
Pertubuhan Peladang Malaysia



